
MONGONGOYA NZAMBE

NA MIKOLO OYOYA SUKA

 Ezali solo litómba kozonga lisusu epai ya ba-Espagnol oyo
na ntongo oyo. Nazali komituna soki Jim azali kokamata

yango. Oh, azali kotia yango na bande. Nazali naino na bande
oyo bana ya korál ya ba-Espagnol basaláká ntango nazaláká
awa liboso elongo na Ndeko Garcia. Nabosani mwa loyembo
oyo bazaláká koyembela ngai. Kasi, oh, ndenge nazalaki kolinga
yango! Pe bana yango nyonso sikoyo bakólá pe babálá. Nayokaka
nsango na bango ntango na ntango. Pe ntango nakoti awa na
ntongo oyo pe namoni Joseph moke, esalaki ngai mpenza eloko
moko boye, pe nazalaki solo na esengo ya komona yo.
2 Pe, sikawa, nazali na liloba moko oyo nakoki koloba
na lokota ya Espagnol. Bokolinga koyoka yango? “Aleluya!”
Nakobosana liloba yango atá mokolo moko te. Mokolo moko,
nazalaki koluka éte mwasi moko ná matoi ya kokufa áyoka ngai.
Sikawa, mbala mosusu nakoloba yango malamu te, bomoni,
kasi soki nabosani te ezalaki “oye.” Ezali bongo? Yoká ngai.
Yoká, “oye.” Boye pe nakobosana atá moke te, “Gloria a Dios!”
Kitoko mpenza! Oh, nazuaki libaku ya kozala na capital, na
Mexico City, kosolola na bango kuna. Ndenge nazalaki mpenza
na esengo! Pe nazalaki ko…
3 Nazalaki na Finland nsima na ngai kozala awa. Pe esálaka
éte nákanisa ntango nyonso lisolo moko na mwa mwasi moko ya
Finlandaise. Bamemaki ngai na esika oyo babengaka “betani.”
Ekólo nyonso ezalaka na likanisi na yango. (Nazali, bozali
koyoka makelele, nazali pene na yango mingi? Bozali koyoka
malamu? Malamu.) Mwa mwasi yango, azalaki mpenza moto
malamu. Kasi azalaki lokola ngai, alingaki koloba mwa mingi.
Pe molimboli…mwasi yango azalaki koloba mbangu-mbangu,
pe—pe molimboli azalaki kokoka koloba yango mbangu mpenza
te maloba oyo ye azalaki kolinga koloba. Pe azalaki kozela pe
elongi na ye ezalaki kokóma motane na kanda, alobaki: “Naza
namakambo ya kosilana ná bato ya Babilone yango.”
4 Kasi, boyebi, namonaka éte ba—bandeke nyonso, bango
nyonso bayembaka na Anglais, bambwá balelaka na Anglais,
babebé balelaka na Anglais. Namitunaka likambo nini ná biso
mpenza. Kasi moko na moko na biso tokanisaka éte lokota na
biso—na biso nde ekozala lokota ya Milenium, na ntembe te.
Kasi biso baoyo toyambi Molimo Mosantu, yango ezali ya solo,
mpamba te tozali na elobeli ya Lola.
5 Tozali na Ndeko Rowe awa elongo na biso na ntongo oyo,
azali diplomate, auti Washington. Nabanzi asali na ba-Prezidá

mitano to motoba, ba-Prezidá nsambo. Pe boyebi ndenge nazali
komiyoka kotelema boye, na etumbelo oyo, koloba, ná moto
ya ndenge afandi wana nsima na ngai. Kasi litatoli na ye
ezalaki ntango nyonso libanda na momesano mpo na ngai, pe
koleka mingi mpenza ntango a…Nabanzi azalaki Lutherien,
soki nabosani te, to Katoliko to Lutherien, Lutherien. Pe alobaki
a…likambo moko na ntina na kokende kokota na ndenge ya
mayele na kati ya hema na liyangani moko ya ba-Pantekotiste,
pe atelemaki…Sukasuka akómaki kino na etumbelo, pe, ntango
asalaki yango, Nkolo akitaki likoló na ye pe apambolaki ye
mingi mpenza na lolenge éte…Nakanisi alobaka minoko soko
nsambo ya kokesena. Pe alobaki amekaki moko, “esimbaki te,”
bongo amekaki mosusu, “esimbaki te.” Pe nabanzi alobaka
Espagnol lokola bino nyonso. Boye, a—amekaki yango nyonso,
kasi esimbaki te. Pe, bomoni, boyebi ‘te, Nzambe azalakimalamu
mingi, Akitaki pe Apesaki ye lokota oyo atikálá kameka yango
atá mokolo moko te, alobaki: “Esimbi!” Ya solo. Nakanisi
ekozala bongo nde na ngámbomosusu yango.
6 Nazali na bikaniseli mingi na motema na ngai ya mwa
losambowana, nabanzi e…oh, nabosani esika yango ezali. Ezali
awa na esika moko mpembeni ya Balabala Tonto. Pe nazoyeba
lisusu yango. Nakoki kokanisa liloba oyo “Balabala Tonto,”
esika lingómbá Apostolique Espagnole ezaláká.
7 Nazalaki koloba na mokengeli: “Oyo ekozala esika moko
monene mpo na mayangani ya kolamuka,” esika monene
mpenza, losambo ya sika, bato malamu. Boye namoni
ekolóngobana mpo na mayangani ya kolamuka, mokolo moko.
Bóbondela mpo na yango, tóya kosala mayangani ya kolamuka.
Sikawa, nákolikya ‘te ezali bobele bozongeli ya oyo tozalaki na
yango na losambo oyo mosusu. Nakanisi lisusu ntango nazalaki
kotelema na libanda, koyekema na etutu ya lopango, komata
pe kokita na babalabala, ntango nazalaki komilengela mpo
ná longwa wana na butu, ezalaki mpenza esengo monene oyo
nabosaná atá moke te. Pe nazali na—na bande ya bilenge basi,
báseka ná bandeko mibali oyo bazalaki koyemba pe basalaki
bande moko. Pe bazalaki komeka koyemba “Ndimá kaka,” kasi
bayembaki yango malamu mpenza te, boyebi. Bazalaki koloba,
na esika ya “ndimá kaka,” bazalaki koloba “ndimá kiakia,”
bomoni.
8 Pe nazoyeba lisusu Rebekah, mwana na ngai ya mwasi,
Sarah, pe atá bongo, bazalaki koloba: “Papa, yembá, tiá
mwa bande oyo ya bana…” Na esika ya koloba “Spanish,”
[Spanish elingi koloba Espagnol na Anglais—N.D.T.] bazalaki
kokoka koloba liloba yango te, bazalaki koloba: “Bana basi
ya spinach, mwa bana basi ya spinach oyo bákoyemba ‘Ndimá
Kaka.’”[Spinach elingi koloba épinard na Anglais.]
9 Eh, nazoyeba lisusu ndenge balandaki mayangani. Na
ntango wana, kolamuka ezalaki kosalema, pe balandaki



MONGONGO YA NZAMBE NA MIKOLO OYO YA SUKA 3

mayangani tééé kino na Côte Ouest. Pe ngai…mwa eloko
moko ekangamaki na motema na ngai ntango tolongwaki na
Californie, Ndeko Moore ná ngai, ná Ndeko Brown, mosika
kuna na capitol. Pe ntango nalekaki na ndako yango na butu
wana, bana mike yango bazalaki wana bákoyembáká, “Azali
kobatela yo.” Boyoká yango. “Na mói to na butu, Azali kobatela
yo.” Mbala mingi na bikólo ya bapaya, na bisika ya etumba
ya kowelana ya mokili, na kolukáká koteya Nsango ya Klisto,
nakanisaka lisusu bilenge basi pe mibali wana bákoyembeláká
ngai loyembo yango, “Azali kobatela yo. Na mói to na butu,
Azali kaka kobatela yo.” Boye, yango ezalá mpenza mpemela
monene, pe lisungi.
10 Kokutana na mokengeli na bino, moto malamu, pe esengo
mpenza komona éte losambo ezali na bomoi pe bozui ndako
monene pe kitoko oyo, bato nyonso bafandi, esika monene mpo
na mituka. Ezali mpenza esika malamu na maboko ya Molimo
Mosantu, soki tokoki bobele kosala éte Ye ámona yango pe áyeba
éte tozali kosenga kolamuka. Ye, nandimi éte Akopesa yango.
11 Sikawa, na mpokwa oyo tokozala na losambo ya Ndeko
Outlaw, église du Nom de Jésus, kuna na ngámbo mosusu.
Pe Ndeko Outlaw, nabanzi na… azali pe église Apostolique.
Nakanisi abengaka losambo na ye, nkombo na yango, église du
Nom de Jésus. Nakanisi azali na endimeli ya bantoma. Boye,
tosengeli kozala kuna na mpokwa. Sikawa tolobi te na losambo
ya ba-Espagnol éte “sikawa bóyá kuna,” mpo bino botikali
nde na esika na bino ya lotómo. Nsima na yango, mayangani
minene ya ba-Hommes d’Affaires Chrétiens ekozala, kobanda
mokolo ya minei, sima na mayangani ya ba-losambo mosusu
kosila, na mokolo ya minei. Pe likita yango, bakoyamba batei ya
káfúkafu, na boye Oral Roberts, ná Ndeko moko ya Metodiste
oyo auti kobikisama, pe bazali koloba azali motei ya mpiko
mpenza. Pe nandimisami éte bokosepela na makita yango. Pe
bino bilenge bana, bazali pe na mayangani kuna mpo na bilenge,
ndenge ndeko auti koyebisa. Nakomema bana na ngai kuna mpo
bákoka kokota kati na yango. Na yango sikawa, bóya, tokosepela
koyamba bino. Nkolo apambola bino nyonso.
12 Pe sikawa nalingi kofungola Biblia pe kotanga ndambo ya
Liloba na Ye oyo epambolámá. Pe na ntongo oyo naponi, kaka
mpo na ntango moke, mwa nkomá, nalingi kokanga bino ntango
molai te, pemoko na yango ezuami na I Samwele, mosusu ezuami
naYisaya. Pe nakosepela kotánga liboso na Yisaya. Pe na…
13 Bozali koyoka malamu, bino nyonso na nzinganzinga? Na
katikati ya ba-micro oyo, namoni lokola ezali koyokana makasi
mpenza, nayebi te mpo na nini. Soki bozali koyoka malamu
kuna, bótombola maboko. Malamu, malamu.
14 Sikawa, mongongo na ngai ezali mpenza kobima malamu
te, na ntembe te, yango euti na kolobáká mingi. Pe utá ntango
nazaláká awa elongo na bandeko ba-Espagnol yango, eleki mibu

soko zomi na motoba, nabanzi, mbala mosusu mibu soko zomi
na motoba to zomi na nsambo, ee, nazali kaka koteya bandá
wana. Boye, na ntango wana, nalobaki nazalaki ya kolemba, pe
nazali bobele ya kolemba, kasi nazali bobele kokoba na ngolu na
Nzambe.
15 Sikawa tozua Yisaya 40, mokapo ya 40 ya Yisaya; pe mokapo
ya 1, to mokapo ya 3 ya I Samwele. Pe wana tokangi bisika yango
mpo na litangi ya Liloba, nakosepela sikawa tógumba mitó kaka
mwa ntango moke mpo na libondeli.
16 Tata na biso na Likoló, tozongisi matondi lelo mpo na
litómbá oyo, ya kotelema na losambo kitoko oyo, oyo ebulisami
mpo na Nzambe pe mpo na mosala na Ye. Pe toyebi éte basali
na Yo batelemá awa na etumbelo to eteyelo oyo mbala mingi, ná
bomoi oyo ebulisami mpo na mosala na Yo.
17 Pe éte yango, na ntongo oyo, ezali kozongisa makanisi,
makanisi ya mayangani ya kolamuka oyo ezalaki na yango
kaka kobanda, ná Molimo Mosantu oyo ekitaká na lolenge ya
Pole monene, lokola Likonzi na Móto, pe Elobaki éte Sango
oyo ekotambola mokili mobimba. Pe lelo yango ekomi lisolo.
Sango yango esili kopanzana na nzela na bato minene, nsima na
bango komona Yango, lokola Oral Roberts ná Tommy Osborn,
pe Tommy Hicks pe ebelé na bamosusu. Pe na nzela na makasi
oyo tosangisi elongo, tomoni Sango epelisi móto ya kolamuka, ya
Sango ya pantekote, na bikólo nyonso na nse ya Likoló. Na yango
topesi Yomatondi pe nkembo, ENzambe naNguya.
18 Pe sikaoyo tosengi lelo éte Óbongisa mitema na biso,
komilengela mpo na Konetolama monene oyo tondimi éte
ekosalama kala mingi te. Pe soki mitema na biso ebongisami
te mpo na yango to mpo na eloko mosusu nyonso oyo Otii na
ebombelo mpo na biso, tobondeli Ólimbisa biso na mabe na
biso, pe ólobela biso lelo na nzela ya Liloba na Yo. Pambolá
mokengeli ya losambo oyo, basungi na yango, bayangeli misolo,
ná bato nyonso, bandimi. Pambolá mwa koral oyo, ná pianiste,
babéti nzenze. Bango nyonso, pambolá baoyo nyonso bakotaka
na bikuke ya esika oyo. Tiká éte bábimaka awa mbala nyonso
basili kobongwana, bábelemaka mwa pembeni na Yo koleka
ndenge bazalaki ntango bakotaki awa. Kokisá yango, Tata. Tiká
‘te ézala pe bongo, atá na ntongo oyo, mpo tosengi yango na
Nkombo na Yesu. Amen.
19 Sikawa tófungola na Buku ya Yisaya, na mokapo ya 40,
tótanga.

Bobondisa, bobondisa bato na ngai, Nzambe…alobi.

Boloba na Yelusaleme na maloba ya boboto, mpe
bonganga na epai na ye ete boombo na ye esili, ete
masumu na ye elimbisami: mpo azui na loboko na YAWE
mbala mibale mpo na…masumu na ye.

Mongongo ezali koganga na biliki, Bobongisa nzela na
YAWE, kati na biliki, bosembola nzela monene mpo na
Nzambe na biso.
Lobwaku nyonso ekotombwana, pe ngomba monene

ná ngomba moke ekokitisama: pe esika ya kogunzama
ekosembolama, pe esika ya mabulu ekobongisama
alima:
Pe nkembo ya YAWE ekomonisama, pe bato nyonso

bakomona yango elongo: mpomonoko na YAWE nde elobi
yango.
Sikawa na Buku ya Samwele, I Samwele, mokapo ya 3,

nalingi kotánga molongo ya 1, ya 2, pe ya 19.
Pe elenge Samwele azalaki kosalela YAWE mosala

liboso na Eli. Pe liloba na YAWE ekómaki ya koluka na
mikolo yango; bimononeli ezalaki mpenza te.
Bongo esalemaki na ntango moko, wana Eli azalaki

kolala na esika na ye, miso na ye ebandaki kolemba,
azalaki komona lisusu te;
…wana mwinda ya Nzambe ezimanaki naino te pe

Samwele alalaki kati na tempelo yaYAWE, esika sanduku
ya Nzambe ezalaki;
Pe YAWE abengaki…pe ye azongisaki, Ngai oyo.

Molongo ya 19:
Pe Samwele akolaki, pe YAWE azalaki na ye, peAtikaki

liloba na ye ata moko te kozanga kokokisama.
20 Oh, yango ekoki kozala mwa nkomá ya kokoka mpo tólobela
yango awa sanza mobimba, tokoki pe kobimisa lisangá ya
makambo ebelé longwá na nkomá oyo ya nkembo. Kasi na
ntongo oyo, tozali bobele na miniti soko ntuku mibale mpo
tóbima na ntango malamu longwá na oyo…Nabanzi eteyelo
ya lomingo esili to mbala mosusu bazali kolanda liteya oyo,
nayebi te. Kasi, atá bongo, nalingi kobenga yango,Mongongo Ya
Nzambe Na Mikolo Oyo Ya Suka.
21 Ezali ntango moko libanda na momesano. Tomoni éte utá na
esika oyo tozali kolobela kati na Makomi, elobami: “Bimononeli
ezalaki mpenza te na eleko ya Samwele.” Na yango, “Esika
emononeli ezali te,” Biblia elobi, “bato bakufaka.” Tosengeli
kozala na emononeli. Pe bimononeli eyaka epai na basakoli, pe
yango ezalaka Liloba yaNkolo elobami epai na bango.
22 Pe tomoni éte Eli azalaki mosakoli te, Eli azalaki
nganganzambe. Pe akómaki konuna, pe miso na ye ekómaki
kolemba, pe azalaki komona te mpo na kotambola, azalaki
monenemingi. Pe abandaki kosundolamosala na Yawe.
23 Eloko ya ndenge moko pe ékosalema lelo. Nakanisi
lingómbá, ebongiseli pe ba-denomination, baumeli ntangomolai
kati na elanga, pe babandi kokóma na bolembu. Pe mosala na

Nkolo ekomi kosundolama, Liloba ya Solo, mpo lingómbá, na
yango moko, ekomi komona malamu te. Pe tozali na bosenga,
lelo, éteMongongo yaNzambe éloba kati na biso, ézongisa biso.
24 Pe, bomoni, Eli azalaki kolala, pe…miso na ye ezalaki
lisusu komona malamu te. Azalaki nganganzambe. Pe bazalaki
kozua bimononeli kouta na Yawe te. Pe bosenga yango ezalaki
makasi!
25 Pe Nzambe alakaki éte akokokisa bosenga ya ntango oyo.
Asalaka yango ntango nyonso. Pe tozali na mposa ya Mongongo
ya Nzambe lelo, mpo ékokisa bosenga ya ntango oyo, mpo
ékokisa ntango oyo tozali kobika kati na yango. Pe lokola
Alakaki yango, tokoki kopema na elikia éte Akokokisa elaká
na Ye. Yango nde elikia oyo mondimi azalaka na yango epai na
Mokeli na ye, éte Alakaki Akokokisa bosenga.
26 Pe, lelo, ntina moko oyo lingómbá ezali na lolenge oyo ekomi
na yango, ezali mpo mingongo ezali mpenza ebele, mingongo
mosusu ebele mpenza mpo na kobenda lingómbá élongwa na
Mongongo ya Nzambe, na lolenge éte ekomi mpenza likambo
ya ntembe mpo mingi bálinga koyoka Mongongo ya Nzambe,
atako Yango elobami mpenza katikati na bango. Mbala mosusu
bakososola atá Yango te, mpo Ekozala eloko moko eyebani epai
na bango te. Bamipesi mingimpenza namingongo ya lelo!
27 Pe soki totali malamu, na Likomi touti kotánga, bayebaki
Mongongo ya Nzambe te.
28 Pe ekómi lisusu ndenge wana lelo, éte Mongongo ya
Nzambe…Mingongo mosusu ezali ebele mpenza. Na boye soki
Nzambe alakaki éte Akopesa biso Yango, pe soki mingongo
mosusu ekesani na Mongongo ya Nzambe, boye esengeli kozala
mongongo ya moyini na biso, mpo na kotia biso na mobulu, mpo
tósosola teMongongo yaNzambe ntango Yango elobi.
29 Pe tomoni likambo yango ezalaki ndenge moko na oyo ya
Eli ná Samwele, kasi Eli asosolaki na mbala moko éte ezalaki
Nzambe. Pe ezalaki solo mpenza maloba ya—ya kotuka Eli. Mpo,
Mongongo ya Nzambe, ntango elobaki na Samwele, eyebisaki ye
misalamabe yaEli, mpo azaláká kobondela bana na ye yamibali,
pe bango bazalaki kozuambongo pe—pemisuni yambeka. Yango
ezalaki malamu te. Pe bazalaki kosala makambo na ndenge
esengeli te, kokesene na Liloba na Nzambe.
30 Pe Samwele azalaki na…likambo bobele moko oyo
Samwele akokaki kosala, ezalaki koloba na sembo nyonso.
Azalaki kotatabana mwa moke, mpo ezalaki kotelemela esika
mpenza oyo atindamaki mpo ábokolama, na Eli pe na kati ya
tempelo. Kasi Eli alobaki: “Kobá koloba.” Bomoni? Pe ayebisaki
ye na sembo nyonso oyo elingaki kosalema, éte Samwele…to,
“Ntango ya Eli ekómaki na suka, lokola nganganzambe,” mpo
Nzambe asilaki koloba, pe Nzambe azalaki kotinda Nsango
na Ye na nzela ya Samwele mosakoli. Mbotama ya ndenge

mpenza, abulisamaki na Yawe utá bomwana. Nzambe alobelaki
ye, ntango azalaki mwana, pe azalaki kolengela ye mpo na
mosala oyo ezalaki koya. Pe ntango ya Eli ekómaki kosila.
31 Mingongo ezali mpenza mingi na mokili lelo na lolenge
éte ekomi mpenza eloko moko ya mpasi, mpo ezali kopekisa
Mongongo ya Oyo-aleki-likoló éyokana. Mingongo ya bato ya
mayele ezali mpenza mingi, mingongo kitoko ya bato na nguya
baoyo bazali mayele, na lolenge éte, na ndenge na bango ya
bato ya mayele, bazali kutu koningisa bikólo. Bazali bobele te
bato oyo babimi pe balimwe sima na mwa ntango, kasi bazali
koningisa bikólo, kosangisáká bibongiseli minene, mayangani
minene, ya kitoko. Pe moto akokoma kati ya mwamobulu. Ekoki
na yango mpo na kopesa bango mobulu, ndenge makambo yango
ezali kokende liboso pe kofuluka. Pe ezali na mingongo oyo—
oyo ékobima pe ékosala makambo yango, pe ezali kosala éte
Mongongo ya Nzambe étiama mosika na nsima epai moko boye,
Mongongo ya Nzambe ya solo.
32 “Pe Mongongo ya Nzambe,” bákoloba, “tokoyeba ndenge
nini éte ezali Mongongo ya Nzambe?” Mpamba te, mpo
na lelo…Na ntango wana, ezaláká kati na mosakoli oyo
andimisami. Sikawa, lelo, lolenge tokoyeba éte yango ezali
Mongongo ya Nzambe, mpo yango ezali botalisami ya Liloba
ya mosakoli. Oyo nde mosakoli ya Nzambe. Pe Mongongo ya
Nzambe ya solo ezongisaka bobele Nzambe oyo ya solo, ya
bomoi, Oyo-aleki-likoló, ná Liloba na Ye Oyo-eleki-likoló, ná
botalisami Oyo-eleki-likoló ya Liloba oyo ya Solo. Na ntango
wana nde toyebi éte Ezali Mongongo ya Nzambe. Mpamba te, pe
wana Oyo-eleki-… Makambo mosusu mingi ezali na misanda
mosusu, oyo ezali kokanga Yango pene ésila koyokana. Kasi,
bobosana te, Ekongenga, Ekoyokana! Ekosala yango.
33 Sikawa, mongongo moko ezali lelo kati na makambo ya
politiki. Yango ezali mongongo moko ya makasi. Pe bato, solo
mpenza, na eleko monene oyo ya politiki, bako…Nyonso ekomi
mbilingambilinga na kati ya mangómbá na bango pe nyonso
wana. Pembalamingi, ndenge touti komona yango kalamingi te,
éte mongongo ya politiki ezali kutu makasi koleka Mongongo ya
Nzambe kati na mangómbá, soki te, bato ya Amerika balingaki
atá soko moke te kosala oyo bauti kosala. Bomoni? Balingaki
kosala yango atá moke te. Soki Mongongo ya Nzambe étikalaka
na bomoi kati na lingómbá, balingaki kosala mabunga wana
atá moke te. Kasi mongongo ya politiki ezali mpenza makasi
mingi na mokili lelo, kolekaMongongo ya Nzambe, kino éte bato
bateki makoki na bango ya bokulutu ya Boklisto mpo na lokumu
ya boyebani na bato banso, boyekoli, pe bokonzi ya politiki.
Ezali mpenza nsoni komona yango. Likambo mpenza oyo esalá
ekólo na biso, likoló na oyo yango etongami, bato bapesi yango
mokongo pe—pe baponi likambo oyo etindaki biso tóbima na
ekólo mosusu wana. Pe—pe Plymouth Rock, pe Mayflower ná



8 LILOBA LILOBAMI

bamosusu, toyaki awa pe—pe tofandisaki nkita monene oyo
tozali na yango. Likambo mpenza oyo tobundaki makasi mpo
tóbima libanda na yango, tomizongisi mpenza na manzaka na
yango, mpamba te Biblia elobi éte ekozala ndengewana.
34 Pe lolenge ya Eli: nganganzambe na esika ya mosakoli.
Mosakoli azali Liloba. Pe nganganzambe azalaki lingómbá.
35 Pe ekómi na esika oyo ebandi kolemba mpenza na lolenge
éte Liloba ekomi eloko moko oyo eyebani te epai na bato.
Bazali kososola Yango te. Boye okoki na yo koloba Yango, kasi
bákososola Yango te, mpo bamesanisámi na Yango te. Polo
alobaki: “Soki kelelo eyokisi lolaká polele te, nani akoyeba
komilengela mpo na etumba?”
36 Bato bamesanisami nde namo—mo—mongongo ya lingómbá,
kelelo ya lingómbá, “Tozali na bato mingi na eteyelo ya
lomingo na biso koleka bamosusu nyonso.” Yango elakisi eloko
moko te. “Tozali na bandimi mingi na denomination na biso
koleka bamosusu nyonso. Tozali baoyo baleki monene mpenza
kati na ba-denomination nyonso.” Bomoni, wana nde lolenge
ya mingongo oyo bato bamesanisami na yango. Na balabala,
bákobima mpo na kokamata bato pe komema bango bákota.
Bato nkoto na nkoto na liyangani monene, bamemi bango
bákota. Bazali kolanda nini? “Tozali na lingómbá ya monene
mpenza koleka. Tozali na losambo ya monene mpenza koleka.
Tozali na eteyelo ya lomingo oyo eleki mpenza na motango ya
bato. Mokonzi ya engumba asambelaka epai na biso.” Nyonso
wana ekoki kozala na yango malamu, kasi soki lingómbá yango
emesanisami na Mongongo ya Nzambe te, Kelelo ya Nsango
Malamu, eloko nini ya malamu yango ékosala?
37 Pe ntango likambo moko esalemi, kaka ndenge esalemaki
na mbulamatari na biso, nini ekomaki? Lingómbá eyebaki
Mongongo ya Kelelo te, pe bayebaki likambo nini kosala te.
Elaká monene ya bomengo, engambe moko ya mayele azalaki
koya, pe na mbala moko balandaki eloko mpenza oyo Bible esílá
kolobela, pe bakotisaki yango. Bomoni, mongongo ya politiki!
Pe etalisaki polele éte elongaki Mongongo ya losambo, soki te,
balingaki atá moke te kosala oyo basalaki, Mongongo ya Nsango
Malamu. Mpo balaki biso makambo ebele, balaki biso bomengo,
pe na ntembe te tokozua pe yango.
38 Kasi, atá bongo, yango elakisi eloko moko te mpo na
mondimi. Bófungola Buku ya Baebele, na mokapo ya 11, bóyoka
oyo Santu Polo alobi, ndenge bango, na ntango wana, “Bazalaki
kotambola bipai na bipai, balati mposo ya mpate pe ya ntaba,
bazangaki nyonso, bazalaki na esika te, bakokaki kokota na
engumba te.”
39 Nazalaki kotánga buku ya Likita ya Nicée, ntango makambo
ya minene elobamaki na Nicée, Rome, mibu nkama misato
nsima na liwa ya Klisto, na Likita monene ya Nicée, na
ntango lingómbá monene ezuaki ngámbo ya oyo ezalaki sembo,

balingaki Biblia. Pe ba-Roma oyo babongwanaki na lingómbá ya
liboso ya Roma bakotisaki biyambweli, mpo na koloba, ndakisa,
lokola ndenge tozali na Noel.

40 Noel, Klisto atikalá kobotama te na mokolo mwa ntuku
mibale na mitano ya—ya sanza ya zomi na mibale, ngai pe
te. Ee, bangomba ya Yuda ezalaki na néje, pe Ye…Yango
etelemeli bisakweli mosusu nyonso ya Bible. Abotamaki na
eleko ya ebandeli ya molunge, lokola bana mpate nyonso
babotamaka. Mpo na nini Abotamaki na esika ya banyama na
esika éte ábotama na ndako? Azalaki Mwana mpate. Mpo na
nini Akumbamaki bobele noki te na etumbelo to na etumbelo na
Ye, epai Abetamaki nsete, na ekulusu? Akambamaki nde kino
na ekulusu. Mpate bakambaka ye kino na esika bakoboma ye.
AzalakiMwanampate. Na bongoAbotamaki ntango banampate
babotamaki.

41 Kasi, bomoni, mpo na kosala bongo, bazalaki kokundola
mbotama ya nzambe moi, elingi koloba, na lisanga ya minzoto,
mo—moi, na mikolo mitano, utá mokolo mwa ntuku mibale kino
mwa ntuku mibale na mitano na sanza ya zomi na mibale, moi
ebimaka mpenza te. E—ebongwanaka moke moke mokolo na
mokolo, eúmelaka ntango molaí, molaí, molaí, kino ékoma na
mokolo na yango ya molai mpenza koleka, na sanza ya nsambo.
Na bongo, na sanza ya zomi na mibale, mokolo na yango ya
mokuse mpenza koleka. Boye, mwa ntango wana ya mokolo
mwa ntuku mibale na mitano, utá mokolo mwa ntuku mibale
kino mokolo mwa ntuku mibale na mitano, bazalaki na masano
ya cirque ya ba-Roma pe na feti ya kokundola mbotama ya
nzambe moi. Bongo Jupiter, oyo azalaki nzambe moko ya ba-
Roma, pe bakotisaki yango, na kolobáká éte: “Tokozuambotama
yaMwana naNzambe ná ya nzambemoi, tokosangisa yangompo
na ekóma féti monene bobele moko.” Ezali ya kokesana! Pe, oh,
bakótísá makambo ebele na kati kuna!

42 Na bongo ntango bato ya solosolo ya Nzambe, oyo balingaki
kokangama na Liloba, lokola Polycarpe, Iréné, Martin, bato
minene wana, basantu ya ebandeli, oyo balingaki kokangama
na Solo…Pe ntango basalaki Likita ya Nicée, bamosusu kati
na bango babwakisamáká mpenza na lolenge kino éte basakoli
bayaki, kouta na lisobe, balataki bilamba mosusu te bobele mwa
eteni ya mposo ya mpate, mpo na koyangana na likita yango.
Kasi bayebaki Liloba ya Nkolo. Kasi koyebana na bato banso,
mikolo zomi na mitano wana ya politiki ya nsomo, pe balongaki
Yango. Nsima na yango tolekaki na mibu nkoto ya eleko ya
molili, bomoni.

43 Kasi Nzambe alakaki éte Kelelo yango ekoyula lisusu.
Ntango nyonso bato bayokaka Mongongo ya solo ya Liloba,
ntango nyonso, bótalaka ntango nyonso oyo bosalaka na nzela
na Liloba.

44 Mongongo ya politiki. Pe biso na Amerika pe na mokili
mobimba, tozali na mongongo moko ezali koloba makasi lelo,
pe wana ezali mongongo ya Hollywood. Ekangi mokili. Soki
moto moko na Hollywood abimisi eloko moko, okomona yango
na ekólo mobimba. Boye, tókomona éte bakómi ndakisa mpo na
basi na biso, namolato na bango, midéle ya suki na bango. Bango
nde babimisi molato wana.
45 Lingómbá esengelaki koyeba Mongongo ya Kelelo ya
Nzambe mpo na yango! Kasi mobulu ekoti mpenza mingi mpo
bomoni bamosusu kosala bongo, bandakisa. Bólandaka ndakisa
ya lolenge wana te, mpo ekosuka. Bóyokaka ntango nyonso nde
Mongongo yaNzambe, oyo Ye alobi na ntina na yango.
46 Na sima tomoni lisusu, na Hollywood, babimisaka
makambo. Bótika pe nálobela yango mwa moke liboso tókoba.
Li—likambo moko ebandi kala mingi te, éte mo—mobali moko
na Hollywood…Natelemeli na ngai mobali yango te, azali moto
oyo Klisto akufelaki, kasi bobele mpo na kotalisa bino. Basalaki
mwa eloko moko babengaki, bana mike bazalaki kobenga yango
“hula-hoop,” hula-hoop, to nkombo moko boye. Pe soki bomóná
bosoto ná makambo mosusu oyo elandi yango, epai ya bana
mike. Ezali malamu te.
47 Sikawa, Hollywood etóndá na—na bato babundaka na
mandoki. Sikawa, moto nyonso oyo ayebi lisitwale, ayebi éte
bato yango, na mikolo wana ya kala, baoyo bazalaki kobunda
na mandoki lokola ba—bato ndenge na ndenge, bazalaki bana-
mboka ya malamu te, bazalaki batomboki, bazalaki lokola
Al Capone pe Dillinger. Bazali na lisapo moko ya Hollywood
babengi yango, na—na television, babengi yango “Gunsmoke.”
Pe nayokaki na Monitor mokolo wana éte mobali oyo abetaka
yango, Arness to nani, to Arness, to nabosani nkombo na ye,
pe asengeli kozua…Azuaka esika ya Matt Dillon oyo azalaki
sheriff na Kansas. Pe Matt Dillon azalaki moto moko ya
kobanga-banga mingi. Abomáki na masasi bato ntuku mibale
na mwambe na mokongo, bato oyo bayebaki likambo te, azalaki
kobima libanda ya engumba Dodge City pe kozeláká na kati ya
matiti. Pe soki moto aleki wana, moto moko azalaki kobenga
ye pe koyebisa ye éte moto mabe moko azali koleka, na bongo
azalaki wana pe, soki moto yango akómi wana, akobeta ye
masasi na mokongo. Sikawa tomoni ye akomi “moto monene”
oyo alongi. Ee, oyo ezali—oyo ezali mpenza kokumisa lisumu.
Kasi banamike ya ekólo na biso bakoki kobetela yo lisolo yaMatt
Dillon mingi koleka oyo ya Yesu Klisto. Ba—ba—bamagazín,
bamagazín oyo batekaka biloko ya centime zomi, ná bisika
batekaka bilamba, batandaka mwa—mwa mandoki ebele ya
kosakana, ná mwa bikoti oyo—oyo bazali koteka bipai nyonso.
Kolata yango ezali mabe te, kasi nazali—nazali bobele koyebisa
bino, bomoni. Lisusu bango—bango, bato ya mombongo, bazali
kozua likambo yango pe kosalela yango ba-milió ya ba-dolar.

48 Tozali na oyo tobengaka “Féti ya Santu Patrick,” tozali na
oyo tobengaka “baféti ya losambo.” Pe bato ya mombongo bazui
yango, pe bazali kosala ba-milió ya ba-dolar. “Féti ya Bamama,”
maboke ya bafololo. Ee, mikolo nyonso esengelaki kozalamokolo
ya kopesa lokumu na mama. Afandi mosika na esika moko boye,
akómi mobange, kendé kotala ye. Oyo wana ekozala na motuya
koleka bafololo nyonso okoki kotindela ye, to eloko mosusu
nyonso. Bomoni, kasi bango bazui yango. Ezali mongongo, pe—
pe tomikotisi mpenza kati na yango. Ezali mpenza malamu te.
Kasi okosala nini? Bomoni, tozali—tozali bobele…
49 Nazali koluka kokóma na esikamoko awampo náyebisa bino
likambo moko, oyo ngai na—nandimaka. Mongongo ezali mingi-
mingi te, Mongongo ya Nzambe.
50 Sikawa, tomoni éte bango nde babandaka. Pe bosili komona
yango? Bilenge na biso ya mibali bakómi “ba-Ricky” pe “ba-
Elvis.” Soki ozali na mwana oyo azali na nkombo wana, bongola
yango nokinoki, pesá ye nkombo nimero “moko” to “mibale,”
to nkombo moko boye. Wana te, wana ezali nsomo…Olobi:
“Bokeseni nini nkombo yango ékosala?” Ee, na ntembe te, elakisi
elokomoko boye. Nkombo na yo ekotalisa bomoi na yo. “Sikawa,
Ndeko Branham, okómi na numerologie.” Te, ezali bongo te!
Nakómi na YANGO ELOBI NKOLO! Mpo na nini ntango
Yakobo, azalaki kobika kokokana na nkombo na ye, lokola—
lokola mokosi, moto ya lokuta, Yakobo. Pe ntango Nzambe
abongolaki ye, Abongolaki nkombo na ye. Nzambe abongolaki
Saulo na Polo, Simona na Petelo. Na ntembe te, ezali na ntina
moko boye. Pe Ricky pe Elvis, ná bankombo ya ndenge wana,
ezali bankombo ya bato ya Amerika ya mikolo oyo pe ékokotisa
bana mbala moko na kati ya makambo yango. Bomoni oyo
nalingi koloba?
51 Sikawa, nabanzi nazali te ko…Malamu názonga nsima
mpo nákende mosika na etape moko te, (bomoni oyo nalingi
koloba?) oyo bokozanga kososola. Kasi makambo nyonso oyo,
esosolamaka kutu na moto nyonso te. Basosolaka yango te, mpo
balandaka molongo bobele moko. Yango nde nyonso oyo bango
bayokaka, mingongo wana.
52 Mongongo ya ba-filozófe ezali, ya Komunizme, bákolakáká
makambo oyo bango moko bakoki koumela na yango te. Nzoka
nde motango moko monene ya bato ya Amerika bamilíngí
mpenza na Komunizme. Nzoka nde, nazalaki na Komunizme, na
bituka ya Komunizme, nde nalingaki koloba, na Allemagne, na
ngámbo ya esti ya Berlin. Bazalaki na bandako minene mpenza
mpo na kotalisa libanda. Esengelaki bókota na kati na yango,
esílá nango atá te. Ezali nkita moko ya lokuta, bazali koluka nde
bákotisa eloko moko boye.
53 Pe, na Russie, esika Komunizme ebotamá…Oyo kutu, eleki
mibu ebele, ntango nazalaki naino elenge motei, nakoki koloba
eleki mibu ntuku misato na misato, ntango Nazisme, Facisme ná

Komunizme ezalaki kobanda, nalobaki: “Nalobi na Nkombo na
Nkolo! Bango nyonso bakosuka na kati ya Komunizme.” Kasi,
bosilá kokanisa, Nzambe atikelá biso nzela ya kobimela, soki
tokolinga kolanda yango. Ezali bobele moko kati na mokama
ya Russie nde ezali na Komunizme, moko kati na mokama, kasi
bango nde bazali eteni oyo ezokokonza. Moko kati na mokama
ya Komunizme…moko kati na mokama ya Russie nde, ezali na
Komunizme, kasi bákokonza.
54 Ndenge moko pe, Hollywood ezali esika bobele moko, kasi
bazali kokonza.
55 Penepene moto moko kati na misato to bato mibale kati
na misato na Etats-Unis basambelaka, pe bazali bandimi ya
mangomba, kasi bango nde bazali kokonza na bibongiseli yango.
56 OyoKomunizme esengeli na yango kuna ezali ndeMongongo
ya Nzambe oyo ekoyokana kati na bango, pe Ekoyokisa
yango nsoni.
57 Na Finland, ntango mwana mobali wana asekwisamaki
longwá na kufa mokolo yango, pe bazalaki komema ngai
na ntaka ya matákanelo misato, longwa na esika mwana
yango autaki kosekwa, na kufa; basodá ya Komuniste, bato ya
Russie, batelemaki wana bapesi saluti ya basodá ya Russie, pe
mpisoli ezalaki kotanga na matama na bango. Balobaki: “Biso
tokondima koyamba Nzambe oyo azali na makoki ya kosekwisa
bakufi.” Ezali nde kozanga kokeba na makambo ya lingómbá
Katoliko pe lingómbá Luthérien, ná bibongiseli nyonso wana,
oyo bazozua mbongo nyonso, pe bakotongáká bibongiseli, kasi
bákopesa bato eloko moko te. Bazali kobika lokola bato nyonso.
Ezali na…
58 Oyo Russie esengeli na yango ezali nde mosakoli oyo akokota
na mosala ná Liloba ya Nkolo, oyo akoki—akoki kokangisa
monoko yango. Na ntango wana nde bato ntuku libwa kati na
mokama bakozua bokonzi.
59 Oyo Amerika esengeli na yango ezali nde Mongongo
ya mosakoli ya Nzambe, oyo akoki kotelema pe kokweisa
Hollywood, pe kokweisa makambo yango na Nkombo na Yesu
Klisto, pe Lingómbá ya Molimo Mosantu ekozua bokonzi.
Mobulu eleki mingi, bomoni, mingongo ya bokeseni eleki mingi
pe etelemeli Yango.
60 Lingómbá, mongongo na yango, bango nyonso balingi kaka
kobakisa bandimi. Ba-Batiste balingi kozua bango nyonso, ba-
Metodiste balingi kozua bango nyonso, ba-Presbyterien. Biso
nyonso tozali na bango. Pe emonani lokola ba-Katoliko bakozua
bango nyonso, pe ekozala bongo. Yango mpenza nde Mongongo
ya Nzambe uta na Biblia oyo. Bakokonza.
61 Kasi Nzambe oyo Aleki Likoló nde akokonza sukasuka.
Basantu bakozua bokonzi, mokolo moko, Biblia elobi bongo.
Bakozua bokonzi.

62 Ebelé ya mingongo mpenza! Mongongo ya mosakoli ya
lokuta pe ezali. Wana ezali mongongo moko ya nsomo, moto oyo
ákomibenga mosakoli. Mosakoli, na ntembe te, azali motei. Lelo
liloba oyo “mosakoli” elingi mpenza koloba “moto oyo ateyaka
na nse ya mpemela.” Ezali na moto moko, oyo akotelema pe
ákomibenga mosakoli, bongo akowangana Liloba na Nzambe,
akowangana Solo yaNzambe.Mingongo ezali mingimpenza!
63 Kala mingi te, ezalaki na ndeko moko kuna na libanda,
azalaki kotalisa ngai nzela ya kokota mpo na kokóma awa,
kasi na…banzi amitunaki mpo na nini nalekanaki na balabala
pe nabalukaki pe nazongaki. Soki ozali awa, ndeko, nazalaki
koyoka likambo moko, ezalaki baninga na bi—biso ya moindo,
moto moindo. Bazali na tempelo moko awa, pe babengaka
yango, “Eliya Mohammed,” to nkombomoko boye, “elenge Eliya
Mohammed.” Bákobetáká tangwa ya mongongo moko, bazali
koloba bango nde mongongo oyo ekobimisa bato mo—moindo
na mobulu oyo. Ete, bomoni, eloko yango mpenza, Musulman
na bango—na bango—na bango ezali awa, Moské na bango. Ee,
bozali komona te étemobókó na yangompenza, ezali libunga!
64 Bato baíndo, kaka lokola mindele, bato ya mwa moindo, ná
bato ya mosáká, ezali te bázonga na ki-Mu…bázonga na ki-
Musulman, kasi bázonga nde epai na Klisto, na mibeko mpenza
oyo Biblia eteyaka. Ki-Musulman etelemelaka Liloba. Nzoka,
nazuaki litomba ya komema ba-Musulman nkóto zomi epai na
Klisto mokolo moko na Durban, na Afrique du Sud. Yango
ebotaka elokomosusu te bobele psikolojí. Pe psikolojí ezali mabe
te soki psikolojí ewangani Liloba te. Kasi na ntango psikolojí
ewangani Liloba, na ntango wana psikolojí ekómi mabe. Elobi
polele te. Nyonso mosusu ekoleka longolá bobele Liloba na
Nzambe, Yesu alobaki bongo: “Likoló pe mabelé ekoleka, kasi
Liloba na Ngai ekoleka soko moke te.” Boye, bomoni, tosengeli
kokangama na Liloba, Mongongo.
65 Batomingi bákobulunganisamakambo! Bato bákotelemáká,
bayebi Liloba te, pe bákolobáká makambo, pe mbala mosusu
ezali koyokana lokola likanisi moko ya malamu mpenza.
Komunizme ezali likanisi moko ya malamu mpenza, “Bato
nyonso bazali ndenge moko. Ba-capitaliste bazali lisusu te,
bango nyonso bakómi ba-Communiste.” Bosílá kotelema mpo na
kokanisa éte yango ezali kolamukamoko ya lokuta, Komunizme?
Pe azuaki ndakisa ya nyonso wana wapi? Mi…Yesu alobaki:
“Milimo mibale wana ekozala mpenza pene, na lolenge éte
ekopengwisa Baponami soki ekokaki kosalema.” Pe eloko
nyonso oyo zabolo azali na yango, ezali kobebisama ya oyo
Nzambe akelá. Lisumu ezali—ezali boyengebene oyo ebebisami.
Lokuta ezali Solo oyo etalisami mabe. Ekobo ezali—ezali,
ekelá oyo Nzambe abongísá mpo na biso, ebebisami. Kozanga
kondima nyonso ezali kobebisama ya kondima. Esengeli na yo
koboya Solo mpo ózua oyo e—ebebisami. Bomoni, bósembolaka

mingongo yango, bómekaka yango na Liloba mpo bóyeba soki
ezali Solo.
66 Oh, tokoki kokoba se kokoba, koloba na ntina na mingongo
yango ya lelo, kasi ntango na biso esili koleka. Kasi, mingongo
eleki ebele na lolenge éte bato bayebi te básala nini. Sukasuka
ba-Methodist bakoyoka motei ya Batiste, bakokende kuna,
bakokende kuna mwa ntango ya moke na sima bakei epai ya
ba-Lutherien. Pe epai ya ba-Pantecostiste, bazali na bitonga
ndenge na ndenge, moko akokende epai ya moko, pe moko
epai na mosusu, bongo bakokende pe bakozonga. Ékotalisa éte
botelemi ngwi te. Bóyoka Mongongo na Ye! Talá Yango oyo,
Ekomami na nkasa, Mongongo, Mongongo yango ekondimisama
soki Ezali Solo.
67 Esanga ya mangómbá bayebi te básala nini, esanga ya
politiki ekoti mobulu. Nyonso ezali komonana lokola ekoti
mobulu. Bato bakei boye, okomona eloko mosusu boye ebimí,
kazáka, kazáka ya malili. Ntango nazalaki na Rome, bazali
na nsete zomi na libwa ya kokesana oyo endimisami éte
ebetamáká na loboko ya Yesu; nzoka ezalaka nango bobele
misato, kasi bango bazali na motango ya nsete zomi na libwa
ekesani. Sikawa, bokeseni nini ékosala na oyo azali na nsete
yango? Klisto atikelá biso nsete te mpo tósambela yango,
Atikelá biso nde Molimo Mosantu, na nzela na Liloba na Ye!
“Bilembo oyo ekolanda baoyo bakondima, bakozala na nsete
oyo ya solo mpenza”? “Bakozala na…Bilembo oyo ekolanda
baoyo bakondima, bakozala bato ya denomination oyo Ngai
nabandisá”? Abandisaki atá moko te. Bomoni ndenge mongongo
yango ekesani?
68 Kasi, “Bilembo oyo ekolanda baoyo bakondima; na Nkombo
na Ngai bakobengana milimo mabe.” Oyo wana nde Liloba.
“Bakoloba minoko ya sika; bakosimba ba-nyoka, kasi ekosala
bango eloko te. Soki bameli biloko oyo ebomaka, ekotungisa
bango te. Soki batieli babeli maboko, bakobika.” Pe bino
bókengelaka makambo yango, kobakisa elongo na lisangá ya
Makomi nyonso oyo etikali.
69 Sikawa, wana yango moko, ekondimisa yango te, atá moke
te. Na esika wana nde biso ba-Pantekotiste tokoti na nzela ya
mabe. Yesu alobaki te éte: “Mingi bakoya epai naNgai namokolo
wana, pe bakoloba: ‘Nkolo, nasalaki makambo ya nguya na
Nkombo na Yo te? Nasakolaki na Nkombo na Yo te? Nasalaki
nyonso wana na Nkombo na Yo te?’” Pe Yesu alobaki: “Bólongwa
mosika na Ngai, bino basali ya lisumu na nko, Nayebi bino ata
moke te.” Bomoni, bandeko na ngai ya basi pe ya mibali, mpo na
nini nazokweisa pe nafúndaka mpenza ekeke oyo? Okoki koloba
monoko ya sika lokola bato tó Banje, okoki kobina naMolimo na
losambomobimba, etali Yango na elokomoko te.
70 Namóná ba-Musulman kobina kozungulukáká ndenge
wana. Nayóká, na molako ya nganga…ya banganga nkisi,

namóná bandoki kotelema pe koloba minoko ya sika pe
kolimbola yango, pe koloba mpenza oyo elingaki kosalema,
pe yango esalemi ndenge wana. Namóná kutu ekomeli kotelema
pe kokoma na minoko ya sika, pe moto bobele moko nde akokaki
kotanga yango, kasi ezalaki nde zabolo. Okoki kotonga bomoi
ya Seko na yo likolo na koningana ya nzoto te. Satana akoki
komekola koningana nyonso wana. Ezali te…ezali nde koyeba
Klisto, eloko moko ebongwani kati na bomoi na yo. Talá malamu
nde bomoi na yo pe kokanisá yango na Liloba, pe talá esika
otelemi. Kolandeláká likambomoko namoko, ya solo.
71 Atako komekola nyonso wana, mingongo ya lokuta, basakoli
ya lokuta, ná makambo mosusu nyonso wana ezali kosalema,
Yesu akobaki koloba, atako na nyonso oyo: “Soko moto ayoki
Mongongo naNgai pe alandi Ngai.” Azali Liloba. Bóyoka, etindá
na Ye epai na biso lelo, kati na mingongo oyo nyonso. Yango,
nalobaki ekozua ngonga mingi mpo na kolobela mingongo
nyonso oyo. Pe ezali kokotisa mobulu epai na bato, ezali
likambo moko ya mawa mpenza. Pe, sima na nyonso, bozali na
libaku mosusu te, bosengeli kozua Yango nde sikawa. Mbala
mosusu okozua libaku na butu ya lelo te. Mbala mosusu okozua
libaku lobi te. Ezali nde sikawa! “Soki boyoki mongongo na
Ngai, bóyeisa mitema na bino makasi te, lokola na ntango ya
kotomboka. Ntango nde yango oyo. Oyo nde ntango malamu
mpo na moto oyo akoyoka Mongongo na Ngai.” Yango ezali
kotalisa éte Mongongo na Ye ekozala ntango nyonso wana na
kati yamobulu nyonso. Azali kokoba kozala naMongongomoko!
Mpo na nini? Mongongo na Ye ekotikaláká libela. Yango oyo:
“Likoló pe mabelé ekoleka, kasi Mongongo na Ngai ekoleka te,”
Liloba na Ye.
72 Tózua naino, toloba, miniti mosusu mitano, nokinoki.
Bokoki, bokolinga kozela na ntango yango, to mwa miniti
moke? Sikawa, nakosala nokinoki. Tózua bayike na baoyo
bayokaki mongongo Yango pe batosaki Yango. Ndenge Yango
etindaki bango básala, oyo Yango etindaki bango básala. Sikawa
nakotika Makomi mi—mingi oyo ezali awa, kaka mpo nátalisa
bino yango na mbala moko: ndenge Ebongolaki bomoi na bango
pe baoyo nyonso bazalaki elongo ná bango, ndenge bakómaki
bato ya ndenge, oyo tobengaka “bato ya ndenge.” Moto nyonso
oyo andimelá Nzambe mpenza, amonamaki lokola moto ya
ndenge. Mpamba te, soki ozali kolanda mokili, eloko moko ná
yo ezali kotambola malamu te. Mpo na kozala Moklisto osengeli
kozala ndenge. “Mpo baoyo nyonso babikaka na bosantu kati na
Klisto Yesu bakonyokwamisama na mokili. Azalaki na mokili,
pe mokili esalemaki na Ye, kasi mokili eyebaki Ye te.” Nokinoki
sikawa, bóyoka malamu wana tókosilisa.
73 Adama ayokaki Mongongo na Ye, na mpio ya mpokwa,
pe azalaki na bondeko ná Ye. Kokweisama ezalaki te mpo
na Adama. Ayokaki Mongongo ya Nzambe, pe alobaki: “Tata,

sikawa nalingi na ngai kolala.” Pe alalaki, ná Ewa na loboko na
ye, nkosi, tigre, ná banyama ya zamba balali mpembeni na ye,
mbébá ezalaki te, lolenge moko te ya kobéla, lolenge moko te
ya komituna soki akolamuka na ntongo, bakolamuka. Adama
azalaki koyoka Mongongo na Ye na lolenge oyo asengelaki
koyoka Yango.
74 Kasi mokolo moko ayokaki mongongo ya mwasi na ye.
Malamu nátika yango kimia mwa ntango moke. Kasi ayokaki
mongongo oyo ya malamu te, atako ezalaki nde mwasi na ye, oyo
azalaki ndeko na ye ya pembeni mpenza na mokili. Mpo na nini
asalaki te, lokola Yobo: “Ozali koloba lokola mwasi zoba”? Soki
ésalemaka, bato nyonso balingaki kokoba kozala na bomoi na
esika ya kokufa. Ebongolaki etambwela ya bato pe ya ntango.
Kasi ayokaki Mongongo ya Nzambe, azalaki na bondeko ná
Yango, kasi ntango abalukaki…Ndenge nini ayebaki éte mwasi
na ye azalaki na libunga? Bómikanisela, ezalaki kitoko.
75 Tokanisaka lelo éte ebongiseli na biso, lingómbá, tokanisaka
éte bofúluki na biso ya lelo ezali nde Nzambe azali kosepela
na biso. Ezali kitoko na kotala. Ezalaki kitoko na kotala na
ntango Mika atelemaki wana, liboso na basakoli nkama minei,
pe ekólo mobimba ezalaki ya bango, pe Bafilistia bakangaki
yango, to Basúlia, ezalaki kitoko na kotala. Basakoli yango
bazalaki koloba: “Bókende kuna, ezali ya biso. Bóbotola yango!”
Kasi ezalaki Mongongo ya Nzambe te. Pe Mika abalukaki pe
alakelaki mongongo yango mabe. Ndenge nini ayebaki mpo
ásala yango? Mpo emononeli na ye elongobanaki mpenza na
Liloba. Yango nde nzela bobele moko mpo na kotiela yango
motema pe komona yango lelo, esengeli kolongobana naLiloba.
76 Bongo, bomoni yango? Nsima na Adama koyoka mongongo
mosusu na esika ya Mongongo ya Nzambe, ya mwasi na ye
moko… Pe lingómbá ezali koyoka mongongo ya ebongiseli na
ye, kokotisáká bindimeli kati na bango na esika ya Liloba,
kotikáká bango bábika ndenge nyonso oyo balingi. Na ntango
kaka bango bazokendeke losambo pe bazali bandimi na losambo
moko boye, yango nde nyonso oyo ezali na ntina. Mpo na bango,
eloko bakangamá na yango makasi koleka, oyo mondimi azali
na yango na mokili, ezali lingómbá. Kasi mpo na mondimi,
mondimi ya solosolo, eloko akangamá na yango makasi koleka
ezali MolimoMosantu, ezali Liloba ya Nzambe.
77 Boye, bomoni éte Adama asosolaki lolenge na ye, pe ayokaki
Mongongo ya Nzambe kobenga ye lisusu, pe asilaki kolata nkasa
ya mosuke na ntango wana. Kasi ezalaki Mongongo ya kokweisa
etumbu: “Mpo na nini osali boye?”
78 Nákomituna soki Amerika lelo, to mokili kati na mobulu na
yango ya basambeli, na ndenge ezali, pe ndenge Amerika ezali
komela, komelama, ekokóma losambo ya ekólo kala mingi te.
[Malobamazangi na eteni oyo ya bande—N.D.E.]

79 Nani afandi liboso na ngai? Nayebi ezali babande pe
ekokende mokili mobimba. Tozali na manaka ya babande, mpo
Liteya moko na moko élobela mokili mobimba, bikólo mosusu
nyonso.
80 Ee, sikawa soki botali pe bomoni, bolati nde nkasa ya
mosuke. Na ntango oyo Mongongo ya Nzambe mpenza eyokani,
bákoyeba te básala na yango nini. Ezali kopesa mobulu,
bákoyeba te básala nini.
81 Nokinoki, Nowa ayokaki Mongongo ya Nzambe. Ezalaki
komilengela mpo na kobikisa bomoi na ye, pe alandaki malako
pe atelemaki.
82 Soki moto ayoki Mongongo…Sikawa bóyoka, bósosola
yango malamu mpenza. Bózanga yango te. Soki moto ayoki
mongongo ya eloko moko, pe soki etalisami polele éte Ezali
Mongongo ya Nzambe, pe na ntango malamu, pe ebimi utá na
moto yango, Likoló pe mabelé ekoleka kasi Liloba yango ekoki
koleka te.
83 Nowa ayokaki Mongongo yango, pe akweisaki mokili. Pe
basekaki ye na miso na ye mpo Nsango na—na ye elongobanaki
na misala na bango ya zebi te, kasi mbula enokaki pe ebomaki
mokili mobimba. Bomoni? Mongongo na ye oyo ebimaki,
momboto ezalakiwana.Na bileko nyonso ezalaka ndengemoko.
84 Samwele, alengaki ntango ayokaki Mongongo ya Nzambe,
éte azalaki…éte ákende kolobela Eli, moto oyo abokolaki ye.
Moto oyo azalaki papa mpo na ye pe oyo akolisaki ye pe
aleisaki ye.
85 Bandeko batei, náloba? Batei, mbala mingi, mpo na
makambo pe bindimeli ya denomination na bango, ná mikanda
ya lingómbá kati ya libengá na bango, ya papá yango mpenza,
ebongiseli yango mpenza oyo ebokoli bango, eleisi bango, ekolisi
bango, epesi bango esika kati na lingómbá, pe etie bango na
losambo moko, bosengeli kotosa na makasi oyo bango bazali
koteya. Bomoni? Ekozala mpenza likambo ya nsomo soki mosali
ya Nzambe ya solo ayoki Mongongo ya Nzambe bongo asengeli
kozonga epai ya mama ebongiseli yango, koloba: “Bokweisami
mpo boyambi Liloba oyo te.” Oyo likambompenza!

Ezalaki matata mpo na Samwele. Kasi azalaki mosakoli,
esengelaki ásala yango. Ésalampasi to te, esengelaki ásala yango
ata ndenge nini.
86 Mose ayokaki Mongongo ya Nzambe. Azalaki ya kotonda
meke ná likindo. Ayebaki ndenge ya kosala makambo nyonso,
kasi esimbaki te. Ayokaki Mongongo ya Nzambe, Mose azalaki
lisusu ndenge moko soko moke te.
87 Pe moto moko te akozala ndenge moko soko moke te. Okoki
koyoka na matoi na yo mo—Mongongo koloba, kasi ntango
oyoki na motema na yo, Mongongo koloba, bomoni, na ntango
wana nde okómi koyoka. Bamonaka na miso te. Batalaka na

miso, bamonaka nde na motena. Soki omoni eloko moko, olobi:
“Nákomona yango mpenza te,” olingi koloba ososoli yango te.
Bayokaka na matoi te, bayokaka nde na motema. Mbala mingi
matoi na bino eyokaka Mongongo ya Nzambe mpenza, kasi
Ekoselumwa na nse lokola mai na mokongo ya libata. Kasi
ntango oyoki mpenza, oyoki nde namotema na yo.
88 Ná likindo nyonso oyo Mose azalaki na yango, ayokaki
na ye Mongongo ya Nzambe te. Kasi mokolo moko Nzambe
abengaki mobateli mpate oyo ya mibu ntuku mwambe na
mpembeni pe alobaki na ye, pe asosolaki Yango. Atalisaki polele
éte Azali Nzambe. Likambo ya liboso Asalaki epai na Mose,
ezalaki kondimisa Liloba na Ye: “Nákokita, Namikaniseli oyo
Nalakaki.”
89 Pe oyo ezali oyoAlakakimpo namikolo ya suka. Akotelemisa
libota moko uta namabota, pe bilaka nyonso.
90 “Oyo Nalakaki yango oyo.” Alobaki: “Mose, longolá sapato
na yo.” Na elobeli mosusu, memiá Yango. “Sikawa bwaká
lingenda na yo na nse.” Pe li—lingenda ekaúká ya biliki ekómaki
nyoka, pe Mose akangaki yango, pe ezongaki lisusu na ndenge
ezalaki liboso. Bomoni? Ayebaki éte ezalaki Nzambe, mpo
Nzambe alobaki, Liloba ya Nzambe, Liloba oyo azalaki koloba,
Alobaki: “Bwaká na nse lingenda oyo ezali na loboko na yo.”
Yango nde Liloba ya Nzambe. Komeka kosala ndenge moko te,
oyowana ezali Liloba yaNzambe epai na yo te, wana ezali Liloba
ya Nzambe epai na Mose. Liloba ya Nzambe epai na yo yango
oyo! “Bwaká lingenda na nse.” Ebongwanaki nyoka. Alobaki:
“Sikawa, ozali kobanga yango? Lokotá yango na mokila,” pe
ezongaki lisusu. Liloba ya Nzambe epai na ye. Asalaki nini?
Nzambe atatolaki Liloba na Ye.
91 Babengaki ngai elekimwabasanza, soko, eleki, oh, eleki soko
mobumoko, kolekamobumoko.Mwasimoko na ngámbomosusu
ya singa ya telefóne, ná motei moko ya Baptiste pe motei moko
ya Pantekotiste. Mwasi yango alobaki: “Ndeko Branham, Nkolo
akómisi ngai mwasi mosakoli.”

Nalobaki: “Malamu.”
92 Alobaki: “Oyebi, bayebisi ngai éte yo olobaki o—otatolaki éte
lotomo na ngai euti na Nzambe.”
93 Nzoka nde, nakokaki kosala yango te, yango ekeseni na
Liloba. Bongo nalobaki: “Madame, wana ezali libunga. Nayebi
atá yo te.”
94 Pe motei yango ya Baptiste, nayokaki ye, nayokaki motei
ya Pantekotiste. Ye mwasi yango alobaki: “Ee, nazali kosala
mayangani awa.” Pe alobaki: “Nkolo azali kosala makambo
minene.”
95 Nalobaki: “Nazongisi matondi mpo na yango.” Alobaki…
Nalobaki: “Asili koyebisa yo atá likambomoko?”

Alobaki: “Iyo, nazali namanakamonene oyo ezali koya.”
96 Nalobaki: “Kitoko mpenza.” Nalobaki: “Sikawa, manaka na
yo ezali ndenge nini?”Nalobaki: “Nkolo alobi na yo nini?”
97 “Alobi: ‘Kendé na Phoenix, Arizona, namokolo boye na boye,
bongo na nsima Nakopesa yo Libulu ya Wolo ya Hollandais oyo
abungá, okozua wolo oyo ezali kuna pe okosunga ba-misionére
namokili mobimba.’”Na ntango biso nyonso toyebi éte Libulu ya
Hollandais oyo abungá ezali na yango lisapo. “BongoAlobaki.”
98 Nalobaki: “Ee, nakoyebisa yo ndenge okoki koyeba soki euti
na Nzambe to te.” Nalobaki: “Yo zalá wana na mokolo yango.
Pe soki omoni Libulu ya Hollandais oyo abungá, boye ezali nde
Nzambe. Soki omomni Libulu ya Hollandais oyo abungá te, boye
yambola pe bengana molimo wana ya lokuta kati na yo.” Na
lolenge wana nde bayebaka soki ezali Nzambe to te.
99 Nzambe alobaki: “Mose, bwaká lingenda na nse, pe
ekobongwana nyoka.” Asalaki yango. Alobaki: “Lokotá yango pe
ekokóma lisusu lingenda.” Asalaki yango.
100 Na ntango oyo Nzambe apesi elaká ya mosala ya koteya na
mikolo oyo ya suka, Akotatola yango bobele mpenza ndenge
Alobaki éte Akosala yango. Na ntango wana nde okoyeba éte
ozali naMongongo oyo esengeli. Ozali koyokaEloko oyo esengeli,
mpo Liloba nde ezali kotatolama. Bomoni? Oh, ndenge nini…
Bólimbisa, ngai…Malamu.
101 Mose atambolaki ndenge mosusu. Bótala eloko moko ya—ya
ndenge Mose asalaki. Boyebi, ntango nyonso oyo ozali kolanda
Mongongo ya Nzambe, mpo na mokili, obélí nde liboma. Na
mokolo oyo elandaki, tomoni Mose, pe mwasi na ye afandi likolo
ya mbalata-mpunda, ná kamoke moko na loketo na ye, to oyo
wana ezali elobeli ya sud, “mwana” na loketo na ye, pe talá
bango wana. Mobange yango ná mandefu na ye ezali kodiembela
boye, na libandi na ye ékongengáká, lingenda na loboko, azali
kokamba mwa mbalata, azali kokende na Ezipito na mbangu na
ye nyonso. Motomoko alobaki: “Mose, okei wapi?”
102 “Nakei na Ezipito, mpo na kokamata bokonzi.” Na esika
mpenza oyo alongáká te wana azalaki elenge mobali, alongáká
te lokola sodá, kasi talá ye oyo azalaki kokende kozua bokonzi.
Pe asalaki yango. Mpo na nini? Autaki koyoka Mongongo ya
Nzambe pe komona Yango kondimisama mpo na mokolo na ye,
mpo na makambo oyo esengelaki kosalema na mokolo na ye.
Amonaki yango.
103 Polo, Mofalisai moko ya lolendo, atondá mpenza na likindo,
kasi mokolo moko ayokaki Mongongo ya Nzambe. Amonaki
Likonzi na Móto, pe ayebaki ezalaki na eloko moko ya ndenge
mosusu. Ebongolaki bomoi na ye. Ata soki Bafalisai boni, ba-
Gamaliele boni to nani mosusu akokaki kolobela yempenza Polo
éte: “ozali na libunga, ozali na libunga,” Polo asilaki koyoka
Mongongo yaNzambe, ayebaki éte Yango ezalaki Solo.

104 Petelo, mosambeli ya molende mpenza, kobateláká
mimesano ya bampaka, azalaki kolia misuni te. Te, misie.
Azalaki atá na eloko moko ya kosala na yango te. Azalaki
mpenza kobatela mimesano ya bampaka, kokokana na Liloba.
Nini esalemaki? Mokolo moko ayokaki Mongongo ya Nzambe:
“Oyo Ngai napetoli, kobenga yango bosoto to mbindo te.”
Akomaki moto oyo abongwani. Abelemaki mpo na kokende na
bisika nyonso oyo Nkolo atindaki ye.
105 Mpo na kosilisa, nakoki koloba boye. Ezalaki na moto moko
oyo azalaki mondimi. Autaki kokufa eleki mikolo minei. Azalaki
kati na nkunda, ná solomabe, ya kopola, kasi ayokakiMongongo
ya Nzambe koloba: “Lazalo, bimá!” Pe soki Yango ebimisaki
moto nsima na ye kokufa pe kopola, Yango esengelaki kosala
nini na lingómbá oyo ezali naino na bomoi kati na yango?
Yango esengelaki kosekwisa bango, longwá na mobulungano ya
mingongo nyonso oyo touti kolobela, ya losambo, ya politiki, ya
Hollywood, ya masakoli nyonso ya lokuta ná makambo oyo esílá
kolobama. Kati na nyonso wana, Mongongo ya Nzambe ya solo
ekobenga lisusu na bomoi moto, oyo akúfá na masumu pe na
mabe. Yango esengelaki kozua lingómbá oyo ezongá nsima pe
kobenga yango lisusu na bomoi. Ya solo!
106 Bómikanisela, mpo na kosilisa, nalobi boye, na nsima
nakosilisa. Yesu alobaki: “Ntango ekoya, oyo baoyo nyonso
bakozala na nkunda bakoyoka Mongongo ya Nzambe.” Pe
bokoyoka Yango. Ata soki bozali na lolenge nini, bokoyoka
Yango kaka. Pe bamosusu oyo bakobima na nkunda,
bakokweisama. Bayokaka Mongongo yango, kasi Ezali
kokweisa. Pe soki boyoki Yango lelo, “Lelo, nsima na ntango
molai boye, ntango boyoki Mongongo na Ngai, boyeisa mitema
na bino makasi te, ndenge bosalaki na ntango ya kotomboka.”
Pe soki bino, ba-Pantekotiste oyo bozali komitia lisusu kati na
maboke ya bindimeli, na makambo ya mokili, “bozali na lolenge
na kosambela nde bazali kowangana Nguya na yango,” liboso
na yo kotelema na lisekwa mpo na kokweisama, mpo Mongongo
ya Nzambe oyo ezali kolobela bino sikawa na nzela na Liloba
ekokweisa bino na mokolo yango.
107 Soki ozali bobele mondimi ya mwa móto moke, Mongongo
ya Nzambe ezali koganga na motema na yo na ntongo oyo, “ozali
mondimi yamwamótomoke,”malamu óbongolamotema!
108 Binomibali, basi, bilenge mibali to mwasi oyo bobikakampo
na Klisto te, Mongongo ya Nzambe ezali koloba na bino na nzela
na Liloba na Ye pe elobi: “bótika kosala bongo,” malamu bótosa
yango. Mpo bokoyoka Yango lisusu mokolo moko, pe Ekokweisa
bino. Bokoki kowangana Yango te, Ezali kolobela bino sikawa.
Pe, bómikanisela, etiami na bande.
109 Pe baoyo basalaka sembo pe bayokaka Mongongo na Ye,
bakosekwampo na boyengebene,mpo naNkembo,mpo naLola.

110 Boye, okoyoka Mongongo ya Nzambe na ntango moko boye.
Mbala mosusu Ezali koloba na pete kati na motema na yo
na ntongo oyo, éte osengelaki kopesa mokongo na nzela oyo
ozali kolanda, kozonga epai na Nzambe. Sikawa, bobosana te,
bakotia na bande Mongongo wana oyo ezali koloba na motema
na yo, na Lola. Pe mokolo moko, ntango Yesu akobenga, pe
baoyo nyonso bazali kati na nkunda, bango nyonso, batomalamu
ná bato mabe, bakosekwa. Na nsima kaka Mongongo moko
oyo ekolobela yo lisusu na mongongo ya nse: “Na Phoenix,
Arizona, mokolo moko sóngóló ya lomingo na ntongo, ntango
motei akangaki bino ntango molai, azalaki koloba na ntina na
Mongongo, Nalobaki na bino; Nayebisaki bino basi bótika suki
na bino ékola, bótika kolata bilamba ya nsoni; Nayebisaki bino
mibali bótika lokuta, makaya; Nayebisaki bino batei bózonga na
Liloba yaNzambe.” Bomoni oyo nalingi koloba? Ya solo.

Mongongo yango ya pete elobi: “Ekoki kozala solo.”

111 Soki nasengelaki koya lokola Nikodeme, nalingaki kaka
komeka kokóma kuna. Nalingaki koya epai na Ye, pe kokende na
esika moko awa na biliki, pe koloba: “Nkolo Nzambe, tala ngai
oyo, bongola ngai sikawa. Komisa ngai lolenge na Yo.” Zonga na
Liloba. Epai wapi omoni éte ozali kotika Liloba, zonga wana,
mpamba te makasi mpenza ya monyololo ezalaka na ekanganelo
na yango ya pete mpenza. Pe na esika moko na bomoi na yo,
epai otikaki mobeko ya Nzambe, mpo na kosalela momesano,
na esika wana nde monyololo na yo ekokatana, ata ozali ngwi
ndenge nini na likambo mosusu. Kangama na loboko ya Nzambe
oyo ebongwanaka te.

112 Tóbondela. Lelo, nsima na ntango molai boye, Nkolo,
Olobaki éte Okoloba, Okokoma mibeko na Yo na bitando ya
mitema. Nayebi te nini ezali liboso na ngai. Eloko bobele
moko oyo ngai nayebi kosala ezali nde kozua Liloba na Yo
pe nápalanganisa Yango, na ntembe te Ekokwea na nse ya
mabanga na esika moko boye. Nasengi, Nzambe, éte Olobela
elenge nyonso, mokóló nyonso, mobange, ézala nani. Lobá na
motema na ngai, Nkolo. Lobá na mitema ya batei oyo. Lobá na
motema ya liyangani oyo.

113 Tobondeli, Tata, éte lelo tóyoka Mongongo na Yo. Pe toyebi,
ndenge ezalaki na eleko ya Samwele, bimononeli ezali mpenza
te, pe ebangisaki bato. Ezali pe bongo lelo. Tozali na bandoto
pe baloti ndoto, tozali na balobi minoko pe balimboli, kasi
emononeli mpenza oyo etambolaka elongo na Liloba ya Nkolo,
pe esembolaki…Tobondeli, Tata na Likoló, éte Mongongo oyo
ezalaki koganga kati na biliki: “bóbongisa nzela mpo na Nkolo,”
tondimi éte Molimo Mosantu azali koyokisa lisusu Mongongo
yango lelo: “Bómilengela mpo na Boyei ya Nkolo!” Pe Ezali
mpenza eloko ya ndenge, mpo ezali mingongo mosusu ebele
oyo ezali kofina Yango pe kolongola Yango, kasi Ezali elengi

na matoi ya baoyo bákoyokáká Yango. Nabondeli éte Molimo
Mosantu ásalamosala sikawa kati namitema na biso nyonso.

114 Pe wana togumbi mitó na biso, nandimi éte togumbi pe
mitema na biso: Soki oyebi esika moko oyo ozangaki kotosa
na bomoi na yo, oyebi Likomi moko boye, oyo oyebi éte ezali
malakisi ya Biblia oyo otosaki yango te, mpo eloko moko,
mongongo ya Hollywood esalaki éte ósala eloko moko na ndenge
mosusu. Esika moko boye, oyo bino batei bomoni, esika moko
na Biblia, oyo ezali mpenza Solo, kasi oyebi éte ebongiseli
na bino ekobengana yo soki oteyaki Yango, pe oyebi ezali
mpenza Solo. Mpo na bino baoyo bosalaka makambo ya mabe,
bobikaka bomoi yamabe. Bino batata ná bamama oyo bomekaka
kosembola bana na bino te, bomekaka kolakisa bango te. Mbala
mosusu bomekaka kosala makasi na bino nyonso, kasi bazali
kaka kokoba na makambo ya mokili, kasi bozali kotalisa bango
ndakisa. Kasi soki bosalaka bongo te, Mongongo ya Nzambe
ezali koloba na bino: “Bósala bongo te.”

115 Sikawa, wana mitó nyonso egumbami pe miso nyonso
ekangami, tiká éte Nzambe ya Likoló ákitisa miso na mitema
ya baoyo bazali na nzala pe ámona esika oyo bazali na libunga.
Pe ná maboko ya kotombwama epai na Nzambe, na kolobáká:
“Nkolo, nazali mpenza na mposa éte Mongongo na Yo élongola
kozanga kondima nyonso, ná biloko nyonso oyo ekokani na Yo
te, pe kómísá ngai oyo Olingi éte názala.” Okolinga kotombola
loboko,wana ó…?Nkolo ápambola. Nzambe ápambola bino.

116 Bongo Biblia elobi, pe atako mingongo mosusu nyonso oyo,
Yesu alobaki: “Kasi soki moto ayoki Mongongo na Ngai.” Landá
Ye, okozua mposa na yo.

117 Nkolo, ntango ekómi kosila. Kasi Biblia elobi éte: “Baoyo
nyonso bandimaki, bazuaki libatisi.” Nabondeli, Tata na Likoló,
éte moto nyonso oyo atombolaki loboko na koyambola ya solo,
Liloba ya Nzambe oyo batángaki, pe bamoni éte bazalaki na
libunga. Natali atá ndambo kati na bango te. Ezali likambo na
ngai te kotala, Ezali nde likambo na Yo kotala, Nkolo. Oyebi
ntina pe mposa oyo ezali nsima na loboko oyo etombwami. Tiká
éte, bandá na ngonga oyo mpenza, bákana na motema na bango,
“Kobanda mokolo oyo, útá sikawa, nakozua Liloba ya Nzambe
peMongongo ya Nzambe, pe nakolanda Yango atá motuya yango
ezali nini.” Pe bábatela kati na makanisi na bango, wana bazali
kokende, loyembo ya moyembi: “Yesu akomema ekulusu bobele
Ye moko, pe mokili mobimba bátambola mpamba? Te, moto
nyonso azali na ekulusu; ngai pe nazali na ekulusu. Pe nakomema
ekulusu oyo ya bulee, kino liwa ékangola ngai.” Bongo ntango
Mongongo ya Nzambe ekoloba, “Nakosekwa na boyengebene na
Ye, mpo nalandaki Mongongo na Ye, Mongongo ya Liloba na
Ye.” Napesi bango epai na Yo sikawa, Nkolo, na Nkombo na
Yesu Klisto.

118 Sikawa, wana togumbi mitó na biso, bino bóyambola pe
bólaka. Bokebi na ngai ekei makasi epai ya mwa mwana mobali
oyo afandi awa, azali kobalola-balola motó na ye. Pe Mongongo
moko ezali mpo na lingómbá: “Nazali Nkolo oyo Abikisaka
bokono na bino nyonso.”Wana ezaliMongongo kati na lingómbá.
Pe bino nyonso oyo bozali na bosenga na lobiko na nzoto, pe oyo
bobikaka bomoi oyo ebulisami na Liloba ya Nzambe mobimba
mpo boyebi oyo ezali malamu, pe bozali na bosenga na lobiko
ya nzoto, nakosenga soki bokolinga bobele kotombola loboko.
Bótombola loboko: “Nkolo, nazali na bosenga ya lobiko na
nzoto.” Malamu.
119 Sikawa, bóbatela Mongongo yango na motema, “Nazali
Nkolo oyo abikisaka bokono na bino nyonso.” Bómikanisela,
soko Liloba elobami, Esengeli kokokisama. Yesu alobaki, na
Malako 11:22: “Soki olobi na ngomba oyo: ‘Pikolamá,’ pe
otii ntembe te na motema na yo, kasi ondimi éte oyo olobi
ekokokisama, okozua oyo olobi.”
120 Sikawa, moko na moko kati na biso na ndenge na ye moko
sikawa, gúmba motó, yámbólá: “Nkolo, nandimi Liloba na Yo.
Nayoki Mongongo na Yo koloba na ngai éte Ozali ndenge moko
lobi, lelo, pe libela.” Nakokita na nsempo nátiamaboko likolo na
mwana oyo, mpo azali moke mingi, mpo na koyeba oyo nyonso
ezali kosalema, mwa mwana mobali kitoko, azali na molai pe
mibu pene pene ya mwana na ngai Joseph. Pe nalingi éte bino
nyonso bózala kobondela, kobondela: “Nkolo, NayokiMongongo
na Yo. Nandimi.”
121 Tata na Likoló, tomemeli Yo eyanganelo oyo mpo na lobiko
ya nzoto na bango. Pe, Nkolo, mwa mwana moko azali awa,
azali kobenda bokebi na ngai na ntango nyonso ya Liteya oyo,
komonamoboti oyo afandi wana mpo na kokanga mwana yango.
Na zebi ya minganga, elikia moko ezali te mpo na mwa mwana
yango. Mongongo ya Nzambe ezali, oyo eleki likoló na nyonso.
Pe wana losambo oyo esangani mpo na kokokisa mobeko moko
na moko oyo nakoki kosala, oyo etikali ezali ya Yo, Tata. Nakiti
mpo nátiela mwana yango maboko.
122 Tata Nzambe, na Nkombo na Yesu Klisto, napameli yango.
Tiká éte nguya ya Nzambe, lobiko ya Nzambe…Tiká éte
mbongwana mpenza ésalema kati na ye na miniti mitano oyo
ezali kolanda. Tiká éte bango nyonso báya epai na Nzambe, mpo
na nkembo na Yo.
123 Tata na Likoló, Yo opesaki elaká. Yango nde nyonso oyo
ngai nayebi, Yo opesaki elaká. Esalemi, ndenge elobámaki: “Soki
yo olobi na oyo,” pe nazali koloba na molimo mabe nyonso
ya bokono to ya mpasi oyo ekangi eyanganelo oyo, oyo ekangi
bato oyo, molimo nyonso ya kozanga kondima, nalobi: “Bimá
kati na bango, na Nkombo na Yesu Klisto!” Sikawa, toyebi éte
ekomámá, pe sikawa elobami, tiká éte ésálema, mpo na lokumu
pe nkembo yaNzambe. Pe esengami naNkombo naYesuKlisto.

124 Sikawa, bino baoyo bokoki kondima, pe bondimi mpenza,
atá soko nini esalemi, esengami te esalema, momboto ekwei
wana. Mwa eloko wana oyo ezali na kati na yo, Mongongo wana.
Moboti ya mwana oyo, atá soko mpasi ya mwana oyo ekómi
ndenge nini, ondimi éte momboto ya Nzambe ekwei na motema
na yo, éte mwana yango akobika? Bino bamosusu oyo bozali
kobondela, bamoko mpo na bamosusu, bondimi éte momboto ya
Nzambe ekwei na mitema na bino, éte “bokono na ngai esili”?
Boye, libondeli ya kondima esili kobondelama mpo na bino,
piká dalapó wana. Pe soki Satana ameki atá, zongela yango:
“Wana nazalaki na losambo ya ba-Espagnol, mokolo ya lomingo
wana na ntongo, babondelaki libondeli ya kondimampo na ngai.
Pe Nzambe alakaki!” Libondeli ya kondima ekobikisa babeli
pe Nzambe akotelemisa bango. Esengeli kokokisama. Bondimi
yango? Bóloba: “Amen.”[Liyangani balobi: “Amen.”—N.D.E.]
Nzambe ápambola bino. Sikawa nazongisi liyangani epai ya
Ndeko Rose, nakanisi awa, Ndeko Jewel Rose. 

